
རྒྱལ་གཞུང་ཞི་གཡགོ་ལྷན་ཚགོས། 
 

སྤྱི་ལ་ོ ༢༠༢༢ ལའོི་ འབྲུག་ཞི་གཡགོ་ཆོས་རྒྱུགས། 
 

ཆོས་རྒྱུགས་ཀྱི་དབྱེ་བ་ : རྫངོ་ཁ། 
 

 

དྲི་ཤོག་ ༡ པ་ : རོྫང་ཁའི་སྐད་ཡིག་དང་སྤྱིར་བཏང་ཤེས་ཡོན།  

སྤྱི་ཚེས་  : ༠༧/༡༠/༢༠༢༢    དྲི་ཤོག་ལྷག་ནིའི་དུས་ཡུན་ : སྐར་མ་ ༡༥ 

སྐུགས་བསོྡམས་ : ༡༠༠     ལན་བྲི་ནིའི་དུས་ཡུན་ : ཆུ་ཚོད་ ༣:༠༠ 
 

 

སྤྱིར་བཏང་བཀོད་རྒྱ། 

༡- དྲི་བའི་ལན་བྲི་ནི་ འགོ་མ་བཙུགས་པའི་ཧེ་མར་ སྐར་མ་ ༡༥ གི་རིང་ལུ་ དྲི་ཤོག་འདི་ནང་ཡོད་པའི་བཀོད་རྒྱ་ཚུ་ ལེགས་ཤོམ་སྦེ་

ལྷག་སྟེ་ དྲི་ཤོག་གི་ཤོག་གྲངས་ཚང་མ་ཚང་བལྟ་དགོཔ་དང་ དོགས་པ་ཡོད་པ་ཅིན་བསལ་དགོ། དུས་ཡུན་དེའི་རིང་ལུ་ ག་ནི་ཡང་བྲི་

མི་ཆོག། 

༢- ལན་ཤོག་འདི་ནང་ ཁྱོད་རའི་ངོ་རྟགས་ཨང་མ་གཏོགས་མིང་བྲི་མི་ཆོག། དེ་འབདཝ་ལས་ ངོ་རྟགས་ཨང་འདི་ ལན་ཤོག་ནང་ལུ་ 

གསལ་ཏོག་ཏོ་སྦེ་མ་འཛོལ་བར་བྲིས། 

༣- དྲི་ཤོག་འདི་ནང་དྲི་བ་ཡོངས་བསོྡམས་ཁག་ ༥ ཡོད། དེ་ཡང་དྲི་བ་དང་པ་ འབྲི་རྩམོ། གཉིས་པ་ ཡིག་བསྐུར་རྣམ་གཞག།   

གསུམ་པ་ གོ་བ་ལེན་ནི། བཞི་པ་ སྐད་སྒྱུར། ལྔ་པ་ སྤྱིར་བཏང་ཤེས་ཡནོ་ཚུ་ ཤེས་ཚད་བརྟག་དཔྱད་ཀྱི་དོན་ལུ་ཨིན། 

༤- དྲི་བ་ཚུ་ འདྲ་བཤུས་རྐྱབ་མ་སོྡད་པར་ དྲི་བའི་ཨང་དང་འཁྲིལ་ཏེ་ ལན་ཚུ་ཧིང་སང་ས་སྦེ་བྲིས། 

༥- དྲི་བ་གི་ལན་ཚུ་ ལན་ཤོག་ནང་མ་གཏོགས་ དྲི་ཤོག་ནང་བྲི་མི་ཆོག། 

༦- དྲི་བའི་ལན་ག་ར་ ལན་ཤོག་ནང་ དྲི་བའི་ཨང་ཚུ་ མ་འཛོལ་བར་བཀོད་དེ་བྲི་དགོ། དེ་མེན་པར་ དྲི་བའི་ཨང་ཚུ་ འཛོལ་ཏེ་བྲི་ནི་

དང་། ཡང་ན་ ག་ནི་ཡང་བྲིས་ཏེ་མེད་པ་ཅིན་ དབྱེ་ཞིབ་མི་འབད་ནི་ཨིནམ་མ་ཚད་ སྐུགས་ཡང་བྱིན་ནི་མེད། 

༧- དྲི་ཤོག་དང་ ལན་ཤོག་ཚུ་ གཅིག་ཡང་ཧྲལ་མི་ཆོགཔ་མ་ཚད་ ལན་ཤོག་བྱིན་ཡོད་མི་འདི་ལས་ལྷག་སྟེ་ ཤོག་ཀུའི་རིགས་ གཞན་ག་

ནི་ཡང་ལག་ལེན་འཐབ་མི་ཆོག། 

༨- ཆོས་རྒྱུགས་ཁང་མིག་ནང་ལས་ ཐོན་མ་འགྱོ་བའི་ཧེ་མར་ ཁྱོད་རའི་ལན་ཤོག་འདི་ ཆོས་རྒྱུགས་ལྟ་རོྟག་པ་ལུ་ ལེགས་ཤོམ་སྦེ་རྩིས་

སོྤྲད་འབད་དགོ། 

དྲི་བ་དང་པ།                       འབྲི་རྩམོ།                   སྐུགས་ ༢༠། 
 

འོག་ལུ་དྲི་བ་ ཀ་ ཁ་ སྦེ་གཉིས་ཡདོ་ས་ལས་ གང་རུང་ཅིག་གདམ་ཁ་རྐྱབ་སྟེ་ ཚིག་འབྲུ་ ༤༥༠-༥༠༠ གི་ནང་འཁོད་ལུ་བཅུད་བསྡུ་བའི་

འབྲི་རྩོམ་ཅིག་བྲི་དགོ། 
 

ཀ༽ འཛམ་གླིང་ནང་ ཚ་དོྲད་ཡར་སེང་ ཤུགས་སྦེ་ར་འགྱོཝ་འདྲཝ་ཅིག་འབད་བ་ཅིན་ དེ་གིས་རང་བཞིན་མཐའ་འཁོར་གནས་སྟངས་

དང་ འགྲོ་བ་མི་དང་སེམས་ཅན་སྤྱི་ཡོངས་ཀྱི་ འཚོ་བའི་གནས་སྟངས་ལུ་ གནོད་པ་ག་ཅི་བཟུམ་ར་འབྱུང་ནི་ཨིན་ན་དང་། ལྷག་

པར་དུ་ འབྲུག་རྒྱལ་ཁབ་ཀྱི་ནང་འཁོད་ཐོན་སྐྱེད་ཡོངས་འབོར་ཚུ་ལུ་ ག་དེ་སྦེ་ཐོ་ཕོག་ནི་ཨིན་ན་ཚུ་གི་སྐོར་ལས་ འཆར་སྣང་འབྲི་

རྩོམ་འབྲེལ་ཆགས་ཏོག་ཏོ་ཅིག་བྲིས།     
  

ཁ༽ དུས་དང་ཕུ་ཕ་མའི་སྐབས་ལས་ གོམས་གཤིས་ཚུད་དེ་འོངས་པའི་ ཆོས་ལུགས་དང་སྔར་སོྲལ་གྱི་ལྟ་བ་ཚུ་དང་། ད་རེས་ནངས་པ་

ངམ་ངམ་ཤུགས་ཀྱིས་གྲ་རྒྱས་ཏེ་འོངས་པའི་ ཚན་རིག་དང་འཕྲུལ་རིག་གི་གསར་གཏོད་རིག་པའི་ལྟ་བ་གཉིས་ རྒྱབ་འགལ་འགྱོ་ནིའི་

ཉེན་ཁ་ཡོདཔ་ལས་ ཁྱོད་ཀྱིས་ལྟ་བ་དེ་གཉིས་ལུ་བསྟེན་པའི་ཁེ་ཕན་དང་མ་བསྟེན་པའི་གྱོང་རྒུད་ཚུ་ སོ་སོ་སྦེ་བཤད་ཞིནམ་ལས་ 

མཇུག་ལུ་ལྟ་བ་དེ་གཉིས་ཟུང་འབྲེལ་སྦེ་ ལག་ལེན་འཐབ་བཏུབ་པའི་ཐབས་ཤེས་ཚུ་ཡང་དྲངས་ཏེ་ འགྲེལ་བཤད་འབྲི་རྩོམ་ཅིག་བྲིས། 

 

དྲི་བ་གཉིས་པ།      ཡིག་བསྐུར་རྣམ་གཞག          སྐུགས་ ༡༥། 
 

འོག་ལུ་དྲི་བ་ ཀ་ ཁ་ སྦེ་གཉིས་ཡོད་ས་ལས་ ག་འབད་རུང་ཅིག་གདམ་ཁ་རྐྱབ་ཞིནམ་ལས་ ཚིག་སྦྱརོ་ཕུན་སུམ་ཚགོས་པའི་ཁར་ དནོ་

གྱི་གནད་འགག་ཚངམ་སྦེ་ཡདོ་པའི་ ཡི་གུ་ཚད་ལྡན་ཅིག་བྲི་དགོ། 
 

ཀ༽ ཕྱི་རྒྱལ་ལུ་ལཱ་འབད་སོྡད་མི་ ཁྱོད་ཀྱི་ཆ་རོགས་པདྨ་ཟེར་མི་ཅིག་ཡོདཔ་སྦེ་ ཆ་བཞག་ཞིནམ་ལས་ མོ་གི་གཡུས་ཁ་ལུ་ མོ་རའི་ཕམ་

རྒན་རྒས་གཉིས་ ལཱ་འབད་བར་འབུང་གིས་སྡུག་ ཟ་བར་འབད་འབདཝ་མེད་པར་ ཨ་རྟག་ར་ འུ་སྡུག་ཐང་ཆད་ཀྱི་ངང་ལུ་ ཆ་

རོགས་འབད་མི་མེད་པར་ དཀའ་ངལ་གྱིས་ཉམས་ཐག་སྟེ་ཡོདཔ་ལས་ ཁྱོད་ཀྱིས་མོ་ལུ་ ཕྱི་རྒྱལ་ལས་ལོག་སྟེ་ རང་གི་གཡུས་ཁར་

འོངས་ཞིནམ་ལས་ ཕམ་རྒན་རྒས་གཉིས་ལུ་ ཞབས་ཏོག་གང་དྲག་ཞུ་ཐོག་ལས་ དྲིན་ལན་འཇལ་བར་ཤོག་ཟེར་བའི་ དོན་ཚན་ཚུ་

བཙུགས་ཏེ་ གཏང་ཡིག་འཁྲུལ་སི་སི་ཅིག་བྲིས། 
 

ཁ༽ ཁྱོད་ར་འབྲུག་གི་མི་རྗེ་བློན་ཆེན་ཅིག་ཨིནམ་བཟོ་ཞིནམ་ལས་ ད་ལས་ཕར་ གཞུང་དང་གཞུང་མིན་ལས་ཚོགས་ཀྱི་འགོ་དཔོན་ཚུ་

གིས་ གཞུང་དང་མི་སེར་ལུ་ གྱོང་རྒུད་ཆེ་བའི་ སྤང་བྱ་ལྔ་སྤང་དགོཔ་དང་། ཕན་ཐོགས་ཆེ་བའི་བླང་བྱ་ལྔ་ གཙོ་བོར་བཏོན་ཐོག་

ལས་ ཞི་གཡོག་གི་བཅའ་ཡིག་དང་སྒྲིག་གཞི་ལས་མ་འགལ་བར་ རྩ་བ་གསུམ་ལུ་ཕྱག་ཕྱི་གང་དྲག་ཞུ་དགོ་པའི་བཀའ་ཤོག་ ན་རི་

རི་ཅིག་བྲིས། སྤང་བྱ་ལྔ་དང་བླང་བྱ་ལྔའི་ཐད་ཁར་ ཁྱོད་ར་གིས་བཟོ་སྟེ་བྲི་ནི་ཨིན།    

 

 

 



དྲི་ཤོག་དང་པ་ རོྫང་ཁའི་སྐད་ཡིག་དང་སྤྱིར་བཏང་ཤེས་ཡོན། 

དྲི་བ་གསུམ་པ།      གོ་བ་ལེན་ནི།       སྐུགས་ ༡༥། 

འགོ་ཁྲིད་པའི་ངོ་སྤྲདོ་དང་འགན་དབང་སྤྱདོ་ཐངས། 

༉ སྤྱིར་བཏང་འགོ་ཁྲིདཔ་ཟེར་མི་འདི་ ལཱ་དང་བྱ་བ་ག་ཅི་འབད་རུང་ དེ་འགོ་འདྲེན་འཐབ་མི་ཅིག་ལུ་གོ་ནི་ཨིན། དེ་ལུ་དང་ཕུའི་རྒས་ཤོས་

ཚུ་གིས་འབད་བ་ཅིན་ སྣ་ཁྲིདཔ་དང་། སྣ་ཁྱིདཔ། ལྷ་ཁྱིདཔ་ཟེར་སླབ་སོྲལ་འདུག། ལྷ་ཁྱིདཔ་ཟེར་སླབ་མི་འདི་ གཙོ་བོ་ཆོས་སྐད་ནང་ 

གསལ་བྱེད་ང་ཉ་ན་གསུམ་ལུ་མགོ་ཅན་ཞུགས་ཡོད་པའི་ཡིག་སྡེབ་ལ་ལུ་ཅིག་ རོྫང་ཁ་ནང་ཧ་སྒྲ་ལུ་གྱུར་ཏེ་ སླབ་སོྲལ་ཡོད་ནི་འདི་གིས་ཨིན་

མས། ད་རུང་མིང་ཚིག་དེ་ལུ་ ཞེ་ས་སྦྱར་ཏེ་སླབ་པ་ཅིན་ དབུ་ཁྲིདཔ་ཟེར་སླབ་དགོཔ་ཨིན། སླབ་ཐངས་ཀྱི་ཐད་ཁར་ ག་དེ་སྦེ་སླབ་སྟེ་

འབད་རུང་ དོན་དག་གཙོ་བོ་ ༼འགོ་ཁྲིདཔ་༽ ཟེར་བའི་ཐ་སྙད་འདི་ ག་ནི་བ་ཁག་ཆེ་ཤོས་ཅིག་དང་རྩ་ཆེ་ཤོས་ཅིག་ཨིན། ང་བཅས་ར་

འཇིག་རྟེན་ནང་ མི་སོྟབས་དང་། རིག་སོྟབས། རྒྱུ་སོྟབས་ལ་སོགས་པའི་ནུས་པ་ ག་ར་གཅིག་ཁར་སྤུངས་ཏེ་འབད་དགོ་པའི་ལཱ་རིགས་ 

བཟང་ངན་དང་ཆེ་ཆུང་ ག་ཅི་བཟུམ་ཅིག་ཡོད་རུང་ དེ་ལུ་གྲུབ་འབྲས་སོྦམ་སྦེ་བཏོན་དགོ་པ་ཅིན་ གཙོ་བོ་ར་ལཱ་དེ་འགོ་འདྲེན་འཐབ་སྟེ་

འབད་མིའི་ འགོ་ཁྲིདཔ་འདི་ལུ་རག་ལསཔ་ཨིན།  

འགོ་ཁྲིདཔ་ཟེར་སླབ་ད་ མི་ངོམ་ཡོད་ཚད་ཅིགཔ་གིས་ འགོ་ཁྲིདཔ་བཏུབ་ཡང་མི་བཏུབ་ ལྕོགས་ཡང་མི་ལྕོགས། འགོ་ཁྲིདཔ་ལུ་འགོ་ཁྲིད་

པའི་སྤུས་ཚད་དང་གནས་ཚད་ལྡན་དགོ། དེ་ལས་ཡ་རབས་བཟང་པོའི་ཁྱད་ཆོས་ཚང་དགོ། དེ་དང་འདྲཝ་སྦེ་ འགོ་ཁྲིདཔ་འདི་ ཉོན་མོངས་

པ་དུག་ལྔ་ རྩ་བ་ལས་སྤངས་མ་ཚུགས་རུང་ ཤུགས་མ་ཐལ་མི་ཅིག་དགོ། དེ་ཚུ་རེ་རེ་བཞིན་དུ་བཤད་པ་ཅིན་ སྤུས་ཚད་དང་གནས་ཚད་

ཟེརཝ་ད་ འགོ་ཁྲིདཔ་ལུ་དང་པ་རྒྱབ་རྟེན་གྱི་ཤེས་ཡོན་ གཏིང་ཟབ་དྲགས་སྦེ་སྦྱངས་སྦྱངསམ་ཅིག་དགོཔ་མ་ཚད་ འགོ་ཁྲིད་འབད་ནི་ཨིན་

པའི་ལཱ་རིགས་འདི་ལུ་ མཁས་མཆོག་དང་། ཉམས་མོྱང་། སོྦྱང་བརྡར། རིག་རྩལ། ལྕོགས་གྲུབ། འཇོན་ཐང་ཚུ་ ག་དེ་མང་མང་དགོཔ་

ཨིན། དེ་ལས་ ཡ་རབས་བཟང་པོའི་ཁྱད་ཆོས་ཚང་དགོ་ཟེར་མི་འདི་ འགོ་ཁྲིདཔ་འདིའི་རྒྱུད་ལུ་ ལྷག་བསམ་དང་། དྲང་བདེན། དྭངས་

གསལ། སྙིང་སོྟབས། སྙིང་རུས། བློ་ཁོག། དཔྱད་ཞིབ། ཚུལ་མཐུན། བཟོད་པ་ལ་སོགས་པའི་ཁྱད་ཆོས་ཚུ་ཚང་དགོ་པའི་ལོ་རྒྱུས་ཨིན། 

དེ་དང་གཅིག་ཁར་ ཉོན་མོངས་པ་དུག་ལྔ་ལུ་ ཤུགས་མ་ཐལ་མི་ཅིག་དགོ་ཟེར་མི་འདི་ཡང་ གཙོ་བོ་འགོ་ཁྲིདཔ་འདི་ ཆགས་སྡང་ཕྱོགས་

རིས་མེད་པར་ བཏང་སྙོམས་སྦེ་སོྡད་ཚུགས་མི་ཅིག་དང་། གོ་གནས་ལུ་བརྟེན་ ང་རྒྱལ་ཕྲག་དོག་མ་བསྐྱེད་པར་ སོྤྱད་ལམ་ཞི་ཞིང་དུལ་བ་

སྦེ་སོྡད་མི་ཅིག། རང་གིས་མནོ་མི་འདི་ར་ ཐག་གཅད་དགོ་པའི་རྨོངས་པ་མེན་པར་ གཞན་གྱི་བསམ་འཆར་ལེན་ཚུགས་པའི་ བློ་ཁ་ཡངས་

དྲགས་ཅིག། ཕར་དཀྲོག་ཚུར་དཀྲོག་ཡོད་ཚད་མི་ཉན་པར་ བློ་སེམས་བརྟན་ཏོག་ཏོ་ཡོད་མི་ཅིག། ངན་ལྷད་དང་གཡོ་སྒྱུའི་ལཱ་བྱེལ་མི་འཐབ་

པར་ ཐ་དམ་ཚིག་དང་ལས་རྒྱུ་འབྲས་དཔང་དུ་བཙུགས་ཏེ་ དྲང་པོ་དྲང་རྐྱང་སྦེ་ ཕྱག་ཞུ་ཚུགས་པའི་མི་ངོམ་ཅིག་དགོཔ་ཨིན།  

དེ་འབད་ནི་འདི་གིས་ སྤྱི་རུབ་དང་མཉམ་རུབ་ཀྱི་སྒོ་ལས་ གྲུབ་འབྲས་བཏོན་དགོ་པའི་ལཱ་ཅིག་ཨིན་པ་ཅིན་ དེ་ནང་ཨིན་ཅི་མིན་ཅི་ གོང་གི་

ངོ་སོྤྲད་དང་མཐུན་པའི་ འགོ་ཁྲིདཔ་ཅིག་དགོ་ར་དགོཔ་ཨིན། འགོ་ཁྲིདཔ་མེདཔ་འདྲཝ་ཅིག་འབད་བ་ཅིན་ ཡིག་ཚང་ནང་ལཱ་འབད་མི་ 

ལས་གཡོགཔ་གྱངས་ཁ་ལེ་ཤ་ཡོད་རུང་ཡོད། ལས་གཡོགཔ་ལྕོགས་གྲུབ་ཅན་དང་ སེམས་ཤུགས་ཅན་ཡོད་རུང་ཡོད། ཤེས་ཡོན་ཅན་དང་

རིག་རྩལ་ཅན་ ག་དེམ་ཅིག་ཡོད་རུང་། དཔེ་གཏམ་ལས། བྱམོ་མེད་པའི་བྱི་ཅུང་མགུ་རིལ་རི། །ཟེར་སླབ་དོཝ་བཟུམ་སྦེ་ ག་གིས་ག་ཅི་

འབད་དགོཔ་ཨིན་ན་མ་ཤེས་པར་ མགུ་འཐོམས་ཏེ་ལུས་ནི་དང་། ཞུངམ་མ་འབད་བར་ལུས་ནི། ཡང་ན་ཁན་མ་འཚོགས་པར་ལུས་ནི་ལ་



དྲི་ཤོག་དང་པ་ རོྫང་ཁའི་སྐད་ཡིག་དང་སྤྱིར་བཏང་ཤེས་ཡོན། 

སོགས་པའི་ འགལ་རྐྱེན་རྣམ་པ་སྣ་ཚོགས་ཅིག་བྱུང་སྟེ་ མཐའན་མཇུག་ལུ་ ནུས་པ་གཅིག་བསོྡམས་ཀྱི་ལཱ་ཤུལ་གྲུབ་འབྲས་ ཕུན་སུམ་

ཚོགས་ཏོག་ཏོ་ཅིག་བཏོན་ཚུགས་པར་ ལཱ་ཁག་ཡོད། ཐ་ན་ང་བཅས་ར་ བཞེས་སྒོ་དུས་ཕོགས་གཅིག་གི་ མཛར་ཅུམ་ཅིག་ཟ་རུང་ དེ་ནང་

འགོ་འདྲེན་འཐབ་མིའི་འགོ་ཁྲིདཔ་སྒྲིང་སྒྲི་ཅིག་མེད་པ་ཅིན་ མཛར་ཅུམ་གྱི་བཞེས་སྒོ་ཚུ་ ཞིམ་ཏོང་ཏོ་ཅིག་མི་འོང་ནི་ཨིན་པའི་ཁར་ ལས་

རིམ་ཚུ་ཡང་ གྲ་སྒྲིག་ཏོག་ཏོ་ཅིག་དང་ སོྤྲ་བ་ཆེ་ཏོག་ཏོ་ཅིག་ འབྱུང་ཚུགས་པར་ལཱ་ཁག་ཡོདཔ་ཨིན།    

གལ་སྲིད་འགོ་ཁྲིདཔ་ལུ་ གོང་གི་ཡོན་ཏན་དང་ཁྱད་ཆོས་ཚུ་ མ་ཚངམ་འདྲཝ་ཅིག་འབད་བ་ཅིན་ ཉེས་སྐྱོན་ག་ཅི་ར་ཡོདཔ་ཨིན་ན་ཟེར་བ་

ཅིན། དེ་བཟུམ་གྱི་ཡོན་ཏན་དང་ཁྱད་ཆོས་ མ་ཚང་བའི་འགོ་ཁྲིདཔ་འདི་གིས་ དང་པ་ར་ གོ་གནས་དང་བསྟུན་པའི་ལཱ་གི་ཉེན་ཁ་དང་

འགན་ཁག་ སོྦམ་སྦེ་ཕོག་མི་ཚུ་ གཡས་ཟུར་གཡོན་ཟུར་འབད་དེ་ རྩ་ལས་འབག་མི་བཏུབ། གཉིས་པ་བརྡ་བརྒྱུད་དང་མི་མང་གི་གདོང་

ཁར་ཨིན་པ་ཅིན་ གནམ་མེད་ས་མེད་རྩ་འགེངས་ཏེ་འབད་འབདཝ་བཟུམ་བཟོ་ཞིནམ་ལས་ གནད་དོན་ལ་ལུ་ཤོབ་རྐྱབ་སྟེ་སླབ། ལ་ལུ་བཟོ་

བཅོས་འབད་དེ་སླབ། ལ་ལུ་ཆུང་ཀུ་ཅིག་བ་མ་འབད་རུང་ སོྤྲས་པ་རྒྱས་ཏེ་སླབ་འོང་། གསུམ་པ་ཁོང་རའི་དངུལ་ཕོགས་ལ་སོགས་པའི་ཐོབ་

ལམ་ཡོད་ཚད་ ལྷག་ཆད་གང་ཡང་མེད་པར་ལེན་ཟ་འོང་། བཞི་པ་ཡིག་ཚང་གི་སྣུམ་འཁོར་དང་གློག་རིག་ལ་སོགས་པའི་མཐུན་རྐྱེན་ཚུ་ 

རང་དང་རང་གི་བཟའ་ཚང་འཁོར་དང་བཅས་པའི་དོན་ལུ་ ཕངས་སེམས་མེད་པར་ཕྱེ་ཐག་ཐ་སྦེ་ལོངས་སོྤྱད་འོང་། ལྔ་པ་གོ་གནས་ལུ་བརྟེན་

པའི་དབང་ཚད་ཡོད་རིགས་ཡོད་ཚད་ གོ་སྐབས་འཚོལ་ཏེ་ཐབས་ཤེས་བསྒྱིར་ཡི་ར་ ལོག་སོྤྱད་འབད་འོང་། དྲུག་པ་རང་ལུ་སྒེར་དོན་

བསྒྲུབས་བྱིན་མི་དང་ ཆེད་བསོྟད་འབད་མིའི་ལས་གཡོགཔ་ཚུ་ ལྕོགས་གྲུབ་མེད་རུང་ཡར་འཐེན་ནི་དང་ རང་གི་སེམས་ཁར་མ་བབས་མི་

ཚུ་ ལྕོགས་གྲུབ་ཡོད་རུང་ མར་སྤུད་གཏང་ནི་ལ་སོགས་པ་ ལས་གཡོགཔ་སྤྱི་ཡོངས་ཀྱི་སེམས་ཤུགས་ལུ་ ཐོ་ཕོག་པའི་སོྤྱད་ངན་ཚད་

མེདཔ་ཅིག་འབད་འོང་། མཇུག་མཐའ་མའི་མཐའན་མཇུག་ འ་ནཱི་འགོ་ཁྲིདཔ་འདི་གིས་ རྩ་བ་གསུམ་ལུ་ ཕན་ཐོགས་པའི་གྲུབ་འབྲས་དང་

ཞབས་ཏོག་ གང་ཡང་མེད་པར་ གྱོང་རྒུད་རྐྱངམ་གཅིག་བཀལ་བཞག་སྦེ་ ལགཔ་གཡུགས་ཏེ་འགྱོ་འོང་། 

རྒྱུ་མཚན་དེ་ལས་བརྟེན་ཏེ་ ང་བཅས་ར་འབྲུག་མི་ག་ར་འབད་རུང་ དཔལ་མི་དབང་རིམ་བྱོན་རྣམས་དང་གཞུང་གི་སྐུ་དྲིན་ལས་ ཤེས་ཡོན་

རིན་མེད་སོྟང་པ་སྦེ་གནང་མི་ཚུ་ སྦྱངས་ཚར་བའི་མཐའ་མར་ མང་ཤོས་ཅིག་གིས་གཞུང་དང་སྒེར་གྱི་ཡིག་ཚང་ཁག་ལས་ཕར་ ལཱ་གཡོག་

གི་གོ་སྐབས་ཚུ་ཐོབ་ཞིནམ་ལས་ རིམ་པ་བཞིན་དུ་འགོ་ཁྲིད་པའི་གོ་གནས་དང་དབང་ཚད་ཅིག་འཐོབ་ནི་ཡོདཔ་ངེས་བདེན་ཨིན། དེའི་

སྐབས་སུ་འགོ་ཁྲིད་པའི་ས་གོ་འདི་ རང་གི་མི་ཚེ་སོྤྲ་ཉམས་སོྟན་སོྡད་ནིའི་གོ་སྐབས་སྦེ་མེན་པར་ ཨ་རྟག་དང་མ་འདྲ་བའི་འགན་ཁུར་སོྦམ་

ཤོས་ཅིག་སྦེ་ མནོ་བསམ་བཏང་ཞིནམ་ལས་ ང་ལུ་དངུལ་ཕོགས་དང་མཐུན་རྐྱེན་ཐོབ་ལམ་ཚུ་ གཞན་བ་ལྷགཔ་སྦེ་ཡོད། དེ་ལས་བརྟེན་ 

ལས་གཡོགཔ་ག་བ་ལྷག་པའི་ ལཱ་གི་ཉེན་ཁ་དང་འགན་ཁག་ང་གིས་འབག་དགོ། མི་དབང་མངའ་བདག་རིན་པོ་ཆེའི་ ཐུགས་ཀྱི་དགོངས་པ་

ང་གིས་བསྒྲུབ་དགོ། གཞུང་དང་མི་སེར་ལུ་ ཞབས་ཏོག་ག་བ་དྲགཔ་སྦེ་ང་གིས་ཕུལ་དགོ། རྩ་བ་གསུམ་ལུ་ཕན་རླབས་ཆེ་བའི་ སྲིད་བྱུས་

དང་འཆར་གཞི་ང་གིས་བརྩམ་དགོ། མི་དམངས་ཡོངས་ཀྱིས་ ངལ་རངས་དང་ཡིད་ཆེས་བསྐྱེད་ཚུགས་པའི་ གྲུབ་འབྲས་ང་གིས་བཏོན་དགོ། 

ང་གིས་མ་འོངས་པའི་འགོ་ཁྲིདཔ་ཚུ་གི་ མིག་དཔེ་བཟང་པོ་ཅིག་སྦེ་འབད་དགོ་ཟེར་བའི་ བློ་སོྟབས་དང་སེམས་ཤུགས་ སྙིང་ཁོང་རུས་པའི་

གཏིང་ལས་ར་བསྐྱེད་དེ་ འགོ་ཁྲིད་པའི་འགན་དབང་ཧྲིལ་པོ་སྦེ་འབག་ཞིནམ་ལས་ རྩ་བ་གསུམ་ལུ་ཕྱག་ཕྱི་ཞུ་དགོཔ་འདི་ མི་ཚེ་ཅིག་ནང་

སེམས་ཁར་བཞག་དགོ་པའི་སྙིང་གཏམ་ ཁག་ཆེ་བའི་ནང་ལས་ཆེ་ཤོས་ཅིག་ཨིན་ནོ།། །།  



དྲི་ཤོག་དང་པ་ རོྫང་ཁའི་སྐད་ཡིག་དང་སྤྱིར་བཏང་ཤེས་ཡོན། 

ཤོག་གྲངས 5/9 
 

ཡིག་རྒྱུགས་ཀྱི་དྲི་བ། 

འོག་ལུ་ཡདོ་པའི་ དྲི་བ་ག་ར་ལུ་ ལན་རྐྱབ་དགོ། དྲི་བ་རེ་ལུ་སྐུགས་ ༣ རེ་བརྩིས་ཏེ་ ༡༥ ཡདོ། 
 

 ༡) འགོ་ཁྲིདཔ་ལུ་སྤུས་ཚད་དང་གནས་ཚད་ཟེརཝ་ད་ ག་ཅི་བཟུམ་ཅིག་དགོཔ་སོྨ?  
 

 ༢) འཇིག་རྟེན་ནང་ ག་ཅི་འབད་དགོ་པའི་རིགས་ ག་ཅི་བཏོན་དགོ་པ་ཅིན་ གཙོ་བོ་ག་ལུ་རག་ལསཔ་ཨིན་ན? 
 

 ༣) འགོ་ཁྲིདཔ་མེདཔ་འདྲཝ་ཅིག་འབད་བ་ཅིན་ མཐའན་མཇུག་ལུ་ ག་ཅི་ཕུན་སུམ་ཚོགས་ཏོག་ཏོ་ཅིག་བཏོན་ཚུགས་པར་ ལཱ་ཁག་

ཡོད་ཟེརཝ་སོྨ? 
 

 ༤) ཡིག་རྒྱུགས་ནང་ འགོ་ཁྲིད་པའི་ས་གོ་འདི་ ག་ཅི་སོྟན་སོྡད་ནིའི་གོ་སྐབས་སྦེ་མེན་པར་ མནོ་བསམ་ག་ཅི་བཟུམ་བཏང་ཞིནམ་ལས་ 

ག་ཅི་འབག་དགོ་ཟེར་བཀོད་ནུག?  
 

 ༥) ཡོན་ཏན་དང་ཁྱད་ཆོས་ མ་ཚང་བའི་འགོ་ཁྲིདཔ་འདི་གིས་ གོ་གནས་ལུ་བརྟེན་པའི་དབང་ཚད་ཡོད་རིགས་ཡོད་ཚད་ ག་ཅི་འབད་

འོང་ཟེར་བཀོད་ནུག?  

 

དྲི་བ་བཞི་པ།        སྐད་སྒྱུར།      སྐུགས་ ༢༠། 
 

འོག་ལུ་ཆོས་སྐད་ནང་ཡདོ་པའི་ འཕགས་པ་ཚེ་དང་ཡེ་ཤེས་དཔག་ཏུ་མེད་པ་ཞེས་བྱ་བའི་ཐེག་པ་ཆེན་པའོི་མད་ོའདི་ རྫངོ་ཁ་ཉག་རྐྱང་ནང་

སྐད་སྒྱུར་འབད། 
 

༄༅༅། །རྒྱ་གར་སྐད་དུ། ཨཱརྻ་ཨ་པ་རི་མི་ཏ་ཨཱ་ཡུརྫྙཱ་ན་ནཱ་མ་མ་ཧཱ་ཡ་ན་སཱུ་ཏྲ། བོད་སྐད་དུ། འཕགས་པ་ཚེ་དང་ཡེ་ཤེས་དཔག་ཏུ་མེད་པ་

ཞེས་བྱ་བ་ཐེག་པ་ཆེན་པོའི་མདོ། སངས་རྒྱས་དང་བྱང་ཆུབ་སེམས་དཔའ་ཐམས་ཅད་ལ་ཕྱག་འཚལ་ལོ། །འདི་སྐད་བདག་གིས་ཐོས་པ་དུས་

གཅིག་ན། བཅོམ་ལྡན་འདས་མཉན་ཡོད་ན། རྒྱལ་བུ་རྒྱལ་བྱེད་ཀྱི་ཚལ་མགོན་མེད་ཟས་སྦྱིན་གྱི་ཀུན་དགའ་ར་བ་ན། དགེ་སོླང་གི་དགེ་

འདུན་ཆེན་པོ་དང༌། བྱང་ཆུབ་སེམས་དཔའ་སེམས་དཔའ་ཆེན་པོ་རབ་ཏུ་མང་པོ་དག་དང་ཐབས་གཅིག་ཏུ་བཞུགས་ཏེ། དེ་ནས་བཅོམ་ལྡན་

འདས་ཀྱིས་འཇམ་དཔལ་གཞོན་ནུར་གྱུར་པ་ལ་བཀའ་སྩལ་པ། འཇམ་དཔལ་སྟེང་གི་ཕྱོགས་ན་འཇིག་རྟེན་གྱི་ཁམས་ཡོན་ཏན་དཔག་ཏུ་མེད་

པ་ཞེས་བྱ་བ་ཞིག་ཡོད་དེ། དེ་ན་དེ་བཞིན་གཤེགས་པ་དགྲ་བཅོམ་པ་ཡང་དག་པར་རོྫགས་པའི་སངས་རྒྱས་ཚེ་དང་ཡེ་ཤེས་དཔག་ཏུ་མེད་པ་

ཤིན་ཏུ་རྣམ་པར་ངེས་པ་གཟི་བརྗིད་ཀྱི་རྒྱལ་པོ་ཞེས་བྱ་བ་བཞུགས་སོ། །ཚེ་འཛིན་ཅིང་ཚེ་མཐར་ཕྱིན་པར་བཞེད་དེ། སེམས་ཅན་རྣམས་ལ་

ཆོས་ཀྱང་སོྟན་ཏོ།། 

འཇམ་དཔལ་གཞོན་ནུར་གྱུར་པ་ཉོན་ཅིག །འཛམ་བུའི་གླིང་གི་སེམས་ཅན་རྣམས་ནི་ཚེ་ཐུང་བ་ལོ་བརྒྱ་ཐུབ་པ་ཤ་སྟག་སྟེ། དེ་དག་ལས་ཀྱང་

ཕལ་ཆེར་ནི་དུས་མ་ཡིན་པར་འཆི་བར་བསྟན་ཏོ། །འཇམ་དཔལ་སེམས་ཅན་གང་དག་དེ་བཞིན་གཤེགས་པ་ཚེ་དང་ཡེ་ཤེས་དཔག་ཏུ་མེད་པ་

དེའི་ཡོན་ཏན་དང་བསྔགས་པར་གྱུར་པ་ཡོངས་སུ་བརྗོད་པ་ཞེས་བྱ་བའི་ཆོས་ཀྱི་རྣམ་གྲངས་འདི་ཡི་གེར་འབྲིའམ། ཡི་གེར་འབྲིར་འཇུག་གམ། 

མིང་ཙམ་ཉན་ཏམ། ཀློག་པ་ནས་གླེགས་བམ་ལ་བྲིས་ཏེ། ཁྱིམ་ན་འཆང་གི་བར་དུ་བྱེད་དམ། མེ་ཏོག་དང༌། སྤོས་དང༌། ཕྲེང་བ་དང༌། བྱུག་



དྲི་ཤོག་དང་པ་ རོྫང་ཁའི་སྐད་ཡིག་དང་སྤྱིར་བཏང་ཤེས་ཡོན། 

ཤོག་གྲངས 6/9 
 

པ་དང༌། ཕྱེ་མ་རྣམས་ཀྱིས་མཆོད་པར་འགྱུར་བ་དེ་དག་གི་ཚེ་ཡོངས་སུ་ཟད་པ་ལས་སླར་ཡང་ཚེ་ལོ་བརྒྱ་ཐུབ་པར་འགྱུར་རོ། །འཇམ་དཔལ་

སེམས་ཅན་གང་དག་ཚེ་དང་ཡེ་ཤེས་དཔག་ཏུ་མེད་པ་ཤིན་ཏུ་རྣམ་པར་ངེས་པ་གཟི་བརྗིད་ཀྱི་རྒྱལ་པོའི་མཚན་བརྒྱ་རྩ་བརྒྱད་པ་ཐོས་པར་གྱུར་

པ་དེ་དག་གི་ཚེ་ཡང་རྣམ་པར་འཕེལ་བར་འགྱུར་རོ། །སེམས་ཅན་གང་དག་ཚེ་ཡོངས་སུ་ཟད་ཀར་མཚན་འཆང་བར་གྱུར་པ་དེ་དག་གི་ཚེ་ཡང་

རྣམ་པར་འཕེལ་བར་གྱུར་རོ།།  །། 
 

དྲི་བ་ལྔ་པ།                   སྤྱིར་བཏང་ཤེས་ཡོན།              སྐུགས་ ༣༠། 
 

དྲི་བ་ཀ༽ འགོ་གི་དྲི་བ་ ༡༠ ཡདོ་མི་ ཆ་མཉམ་གྱི་ལན་ངེས་པར་དུ་བྲིས།       སྐུགས་༡༠x༢=༢༠། 
 

 ༡) སྲིད་པ་ཁམས་གསུམ་འཁོར་བ་ཟེར་བའི་སྐབས་ཀྱི་ ཁམས་གསུམ་རྩིས། 
 

 ༢) དང་ཕུ་བླམ་ཆོས་རྗེ་འབྲུག་པ་ཀུན་ལེགས་མཆོག་ འབྲུག་རྒྱལ་ཁབ་ནང་ཕེབས་ཞིནམ་ལས་ སྤུངས་ཐང་ཁ་རོྫང་ཁག་འོག་གི་གཡུས་

ཚན་ སོྟད་པ་ཕྱག་མདའ་ནང་ལུ་ གསང་ཡུམ་ག་ཟེར་མི་འདི་ལས་ གདུང་སྲས་ག་སྐུ་འཁྲུངས་ནུག?  
 

 ༣) བུམ་ཐང་ལུ་ཡོད་པའི་ གཏེར་སོྟན་ཆེན་པོ་པདྨ་གླིང་པའི་ གདན་ས་གཙོ་བོ་ག་ཏེ་ཨིན་ན་དང་། ད་ལོྟ་གཏེར་སོྟན་ཆེན་པོའི་སྐུ་གདུང་

རིན་པོ་ཆེ་ ག་ཏེ་ལུ་བཞུགས་ཡོདཔ་ཨིན་ན? 
 

 ༤) རོྡ་ཀྱོང་ལ་ལུ་ ག་ནི་བ་རྩ་ཆེཝ་དང་མཛེས་ཆ་ལྡནམ་སྦེ་ཡོད་པའི་ རྗེས་དྲན་མཆོད་རྟེན་ བརྒྱ་དང་རྩ་བརྒྱད་ཡོད་མི་འདི་ སྤྱི་ལོ་ག་

དེམ་ཅིག་ནང་ ག་གིས་བཞེངས་གནང་གནངམ་ཨིན་ན? 
 

 ༥) ང་བཅས་ཀྱི་ཁྱིམ་མཚེས་རྒྱ་གར་རྒྱལ་ཁབ་འདི་ སྤྱི་ལོ་དང་སྤྱི་ཟླ་ག་དེམ་ཅིག་གི་ སྤྱི་ཚེས་ག་དེ་ཅིག་ནང་ ཕྱི་གླིང་པའི་སྲིད་དབང་

ལས་རང་དབང་རང་བཙན་ཐོབ་ནུག? 
 

 ༦) འབྲུག་སླར་འབྱུང་གློག་མེ་ལས་འཛིན་གྱིས་ གློག་ཤུགས་ཡོངས་བསོྡམས་མེ་ག་ཝཱཊ་ ༡༠༤ འཐོན་ནི་ཨིན་མི་ གློག་མེ་ལས་འགུལ་

ཆུང་བ་གསུམ་ རོྫང་ཁག་གསུམ་ནང་ འབྲུག་ནང་འཁོད་ཀྱི་ཁག་འབགཔ་ཚུ་ལུ་ བཟོ་སྐྲུན་འབད་བཅུག་ནི་ཨིན་ཟེར་མི་འདི་ རོྫང་

ཁག་ག་ཏེ་ལུ་ར་ཚུདཔ་ཨིན་ན? 
 

 ༧) རྒྱལ་ཡོངས་རྩིས་དཔྱད་བཀོད་འཛིན་དང་འཁྲིལ་པ་ཅིན་ སྤྱི་ལོ་ ༢༠༢༡ གི་ལོ་ལུ་ འབྲུག་གི་ནང་འཁོད་ཐོན་སྐྱེད་ཡོངས་འབོར་འདི་ 

དངུལ་ཀྲམ་ནང་ ག་དེམ་ཅིག་ཐོན་ཡོདཔ་ཨིན་ན་དང་། འཕར་ཚད་བརྒྱ་ཆ་ ག་དེམ་ཅིག་ཨིན་པས་ཟེར་བཀོད་ནུག? 
 

 ༨) དགའ་སོྟན་རྟེན་འབྲེལ་བརྩི་སྲུང་ནང་ ཆང་ཕུད་གཏོར་བའི་སྐབས་ལུ་ ཆང་ཕུད་སྐུ་མགྲོན་གཙོ་བོ་ལུ་ཕུལ་ཚརཝ་ད་ ཆང་གི་ཀུ་ཅུང་

འདི་ ལོག་ག་ཏེ་བཀལ་བཞག་དགོཔ་སོྨ?  
 

 ༩) ཡུལ་གོང་མ་ཚུ་གི་ ལོྟ་ཆུམ་དང་ཇ་མར་ལུ་ ཞེ་ས་སྦྱར་ཏེ་ཞུ་བ་ཅིན་ ག་དེ་སྦེ་ཞུ་དགོཔ་ཨིན་ན? 
 



དྲི་ཤོག་དང་པ་ རོྫང་ཁའི་སྐད་ཡིག་དང་སྤྱིར་བཏང་ཤེས་ཡོན། 

ཤོག་གྲངས 7/9 
 

 ༡༠) རྩ་ཁྲིམས་ཆེན་མོའི་རྩ་ཚན་ ༡༩ པའི་དོན་ཚན་ ༢ པ་དང་འཁྲིལཔ་ད་ འབྲུག་རྒྱལཔོ་མཆོག་གིས་ རྒྱལ་ཡོངས་ཚོགས་འདུ་རྩ་

གྲོལ་སོང་སྟེ་ ཉིན་གྲངས་ག་དེམ་ཅིག་གི་ནང་འཁོད་ལུ་ གནས་སྐབས་ཀྱི་གཞུང་ བསྐོ་བཞག་གནང་ནི་ཨིན་ན་དང་། དེ་ནང་གྲོས་

དཔོན་སྤྱི་ཁྱབ་འདི་ ག་བསྐོ་བཞག་གནང་ནི་ཨིན་ན?  
 

 
 
 

དྲི་བ་ཁ༽ འགོ་གི་དྲི་བ་རེ་རེ་ལུ་ ནང་གསེས་བཞི་རེ་ཡོད་ས་ལས་ ལན་ངོ་མ་ག་ཕགོ་མི་འདི་གདམ་ཁ་རྐྱབ་སྟེ་བྲིས།   སྐུགས་

༡༠x༡=༡༠། 

 

༡) སྔར་སོྲལ་ལམ་ལུགས་ནང་ རང་གི་ལས་འགན་ནང་ལས་ དགོངས་ཞུ་འབད་བའི་སྐབས་ལུ་ དགོངས་ཞུ་འབད་དེ་འགྱོ་མི་འདི་གིས་ 

སོྡད་མི་ཚུ་ལུ་ བསྡུས་པ་ཅིན་གསོལ་ཇ་འབྲས་སིལ་དང་ རྒྱས་པ་ཅིན་གསོལཝ་སྦེ་དྲང་སོྲལ་ཡོད་མི་འདི་ལུ་་་་  

ཀ  དགོངས་ཇ་དྲངམ་ཟེར་སླབ་ཨིན།    

    ཁ  ཞུ་ཇ་དྲངམ་ཟེར་སླབ་ཨིན། 

ག  གསོལཝ་གསོལ་ཇ་དྲངམ་ཟེར་སླབ་ཨིན།   

    ང  ཁ་བྲལ་གསོལ་ཇ་དྲངམ་ཟེར་སླབ་ཨིན། 
 

༢) གཙུག་ལག་ཁང་ཟེར་མི་འདི་་་་ 

ཀ  ཆོས་སྲུང་བཀའ་གཉན་དྲགས་ཚུ་བཞུགས་སའི་གནས་ཁང་ཅིག་ལུ་གོ་དགོ།   

ཁ  གཤིན་པོའི་དགེ་རྩ་དང་གསོན་པོའི་རིམ་གྲོ་འབད་སའི་ལྷ་ཁང་ཅིག་ལུ་གོ་དགོ། 

ག  ཕྱག་མཆོད་ཀྱི་དོན་ལུ་སྐུ་རྟེན་སོྦམ་སྦེ་བཞེངས་ཡོད་པའི་ལྷ་ཁང་ཅིག་ལུ་གོ་དགོ། 

ང  སྡེ་སོྣད་གསུམ་བཞུགས་ས་དང་དེ་ཚུ་ལུ་ཐོས་བསམ་འབད་སའི་ས་གོ་ཅིག་ལུ་གོ་དགོ།  
 

༣) དམྱལ་ཁམས་བཅོ་བརྒྱད་ཟེརཝ་ད་ ཚ་དམྱལ་བརྒྱད་དང་གྲང་དམྱལ་བརྒྱད་གུ་ལུ་་་་་་་་་་་་་་་་་་་་་་་་་་་་བརྩི་དགོཔ་ཨིན། 

ཀ  ཉེ་ཚེ་བའི་དམྱལ་བ་དང་ཉེ་འཁོར་བའི་དམྱལ་བ་གཉིས་   

 ཁ   ཡི་དྭགས་ཀྱི་གནས་དང་དུད་འགྲོའི་གནས་གཉིས་   

ག  ལྷ་མ་ཡིན་གྱི་གྲོང་ཁྱེར་དང་ཀླུའི་གྲོང་ཁྱེར་གཉིས་   

 ང  ངན་སོང་གྱི་གནས་དང་མནར་མེད་གཉིས་ 
 

༤) རྒྱན་དྲུག་མཆོག་གཉིས་ཟེར་རྩི་བའི་སྐབས་ལུ་ མཆོག་གཉིས་འདི་་་་ 

ཀ  སོླབ་དཔོན་ཀླུ་སྒྲུབ་དང་ཐོགས་མེད་རྣམ་པ་གཉིས་ཨིན།    

ཁ  སོླབ་དཔོན་ཕྱོགས་གླང་དང་ཆོས་གྲགས་རྣམ་པ་གཉིས་ཨིན། 

ག  སོླབ་དཔོན་ཤཱཀྱ་འོད་དང་ཡོན་ཏན་འོད་རྣམ་པ་གཉིས་ཨིན།  

ང  སོླབ་དཔོན་དབྱིག་གཉེན་དང་འཕགས་པ་ལྷ་རྣམ་པ་གཉིས་ཨིན། 
 



དྲི་ཤོག་དང་པ་ རོྫང་ཁའི་སྐད་ཡིག་དང་སྤྱིར་བཏང་ཤེས་ཡོན། 

༥) སྐྱབས་མགོན་དམ་པ་ཞབས་དྲུང་ངག་དབང་རྣམ་རྒྱལ་མཆོག་ ཆོས་རྗེ་གཙང་པ་རྒྱ་རས་ཀྱི་ཡང་སྲིད་སྐུ་ཕྲེང་་་་ 

ཀ  གཉིས་པ་ཨིན། 

ཁ  གསུམ་པ་ཨིན། 

ག  བཞི་པ་ཨིན། 

ང  ལྔ་པ་ཨིན། 
 
 

 

༦) སྤྱི་ལོ་ ༡༦༢༡ ལུ་ཞབས་དྲུང་རིན་པོ་ཆེ་གིས་ ཐིམ་ཕུག་གདན་ས་ལྕགས་རི་དགོན་པ་ལུ་ དགེ་སོླང་ཞལ་གྲངས་་་་་་་་་་་་་་་་་་་་་གསར་

བཙུགས་གནང་ཐོག་ལས་ འབྲུག་ལུ་གྲྭ་ཚང་འཕགས་པའི་དགེ་འདུན་གྱི་སྡེ་ འགོ་དང་པ་གཞི་བཙུགས་གནང་ནུག།  

ཀ  སུམ་ཅུ་ཐམ་པ་       

 ཁ  སུམ་ཅུ་སོ་གསུམ་ 

ག  ཉི་ཤུ་རྩ་ལྔ་   

 ང  སུམ་ཅུ་སོ་ལྔ་ 
 

༧) གཞུང་ལྟེ་བ་ལས་ དབང་ཚད་ཕྱིར་སྤེལ་གནང་ནིའི་དོན་ལུ་ སྤྱི་ལོ་ ༡༩༨༡ ལུ་མི་དབང་འབྲུག་རྒྱལ་བཞི་པ་མཆོག་གིས་་་་་་་་་་་་་་་་་་་་་

་་་་་་་་་་་་་་་་་་་་་་གཞི་བཙུགས་གནང་སྟེ་ བཀའ་དྲིན་བསྐྱངས་ནུག།  

ཀ  རྒེད་འོག་ཡར་རྒྱས་ཚོགས་ཆུང་  

ཁ  ལོ་ལྔའི་འཆར་གཞི་གོང་འཕེལ་ 

ག  རོྫང་ཁག་ཡར་རྒྱས་ཚོགས་འདུ་ 

ང  རྒྱལ་ཡོངས་ཚོགས་འདུ་ 
 

༨) རང་ལུགས་དཔལ་ལྡན་འབྲུག་པའི་འདས་ལོ་བརྩི་སོྲལ་འདི་ འབྲུག་རྒྱལ་ཁབ་ཀྱི་ ལོ་རྩིས་ཐུན་མོང་མ་ཡིན་པའི་ ངོ་རྟགས་ཁྱད་པར་

ཅན་ཅིག་ཨིནམ་ལས་ དུས་ཅི་སྤྱི་ལོ་ ༢༠༢༢ ལུ་འབད་བ་ཅིན་ རང་ལུགས་འདས་ལོ་་་་་་་་་་་་་་་་་་་་་་་་་་་་་་་ཨིན། 

ཀ  ༤༠༦   

 ཁ  ༣༧༡  

ག  ༢༥༦༥   

 ང  ༢༡༤༩ 
 

༩) འབྲུག་གི་རྩ་ཁྲིམས་ཆེན་མོའི་ དགོངས་དོན་དང་འཁྲིལཔ་ད་ འབྲུག་མི་ཅིག་གིས་ བཙག་འཐུ་ཅན་གྱི་ཡིག་ཚང་ གང་རུང་ཅིག་གི་

དོན་ལུ་ འདེམས་ངོ་སྦེ་འཐོན་དགོ་པ་ཅིན་ གདམ་ངོའི་ཞུ་ཡིག་བཙུགས་པའི་སྐབས་ལུ་ ལོ་ཚད་ཀྱི་ཐད་ཁར་་་་ 

ཀ  དམའ་ཤོས་སྐྱེས་ལོ་ཉི་ཤུ་རྩ་ལྔ་དང་མཐོ་ཤོས་ལྔ་བཅུ་ང་བརྒྱད་ཀྱི་བར་ན་འབད་མི་ཅིག་དགོ།  

 ཁ  དམའ་ཤོས་སྐྱེས་ལོ་བཅོ་བརྒྱད་དང་མཐོ་ཤོས་ལྔ་བཅུ་ང་བརྒྱད་ཀྱི་བར་ན་འབད་མི་ཅིག་དགོ།       

ག  དམའ་ཤོས་སྐྱེས་ལོ་བཅོ་བརྒྱད་དང་མཐོ་ཤོས་དྲུག་ཅུ་རེ་ལྔའི་བར་ན་འབད་མི་ཅིག་དགོ།    

 ང  དམའ་ཤོས་སྐྱེས་ལོ་ཉི་ཤུ་རྩ་ལྔ་དང་མཐོ་ཤོས་དྲུག་ཅུ་རེ་ལྔའི་བར་ན་འབད་མི་ཅིག་དགོ། 
 



དྲི་ཤོག་དང་པ་ རོྫང་ཁའི་སྐད་ཡིག་དང་སྤྱིར་བཏང་ཤེས་ཡོན། 

༡༠) ཟས་དཀར་གསུམ་མངར་གསུམ་ཟེར་སླབ་པའི་སྐབས་སུ་ དཀར་གསུམ་འདི་་་་་་་་་་་་་་་་་་་་་་་་་་་་་་བརྩི་ནི་ཨིན། 

 ཀ  ཤེལ་གུ་རམ། གུ་རམ། སྦྱང་གསུམ་  

ཁ  ཨོམ། མར། དར་ཚི་གསུམ་  

 ག  ཨོམ། ཞོ། མར་གསུམ་      

ང  ཨོམ། ཞོ། དར་ཚི་གསུམ་ 

བཀྲ་ཤིས་བདེ་ལེགས། 


